
2004-2005 ikasturteko 2. unidade didaktikuaren gehigarrixa

Landuko diren akats puntualak:

· Jun zan egunian.  Beste egunian
· Neska-mutillak juan dira.   Mutillak juan dira













azalpenak eta eredu zuzenak
gure hizkera zuzentzeko aholkuak
1- Beste egunian  ( Jun zan egunian, oiñurrenguan, lehengo egunian
Gaztelaniazko “el otro día” egitturiak 2 esanahi dauzka: 

· Egun batian ez, bestian. ( Estuvimos dos días en Benidorm: un día  fuimo s a la playa y el otro día nos quedamos en el hotel.
· Jun zan egunian ( El otro día nos encontramos con Maite en Bilbo
Euskarazko beste egunian egitturiak lehenengo esanahixa adierazten dau, baiña gaztelaniazko “el otro día” formiaren 2 erabillerak kalkatu eta  bigarren esanahixarekin be erabiltzeko ohitturia dago:

· Egun batian mendira juan giñan eta beste egunian etxian geratu giñan  (egun batian ez, bestian)

· Beste egunian mendira juan giñan (Juan zan egunian-en ordez)


Lehenengo adibidian egoki erabilitta dago beste egunian, baiña bigarrenian ez; bere partez, juan zan egunian, lehengo egunian edo oiñurrenguan erabilli bihar da:

· Lehengo egunian berandu etorri zan Patxi ta gurian sortu zan ardailla! 

· Aurreko egunian umiak eta andrak oilluak hartu ta juan ziran bodara.

Oiñurrenguan formiak ñabardura txiki bat dauka;  bere esanahi zehatza “aurreko aldixan” da:

· Bihar kinto-bazkaixa daukagu. Oiñurrenguan demaseko mozkorra harrapau giñuan.








2- Mutillak juan dira  ( Neska-mutillak juan dira 

Gaztelaniaz, genero desberdinttasuna markatzeko, gehixenetan –o edo –a lotzen jako berbiaren erroari: “chico/chica”, “hijo/hija”, “hermano/hermana”...; euskeraz, berriz, genero diferentzia egitten dan kasu apurretan,  bikotiaren bidez egitten da: neska-mutillak, aitta-amak, aittajaun-amandriak, seme-alabak, anai-arrebak, maisu-maistrak...
Plurala osatzerakuan, euskeraz be —gaztelaniaren eragiñez— bikotian genero maskulinokua hartu eta pluralian jartzeko joeria dago. Baiña euskeraz, berez, ez daukate esanahi bera ondoko bi egitturok:

· Neska-mutikuak  (  Mutikuak (hor ez dago neskarik)

· Aitta-amak edo gurasuak (Aittak  (amarik ez)    

· Seme-alabak ( Semiak (alabarik ez )

· Anai-arrebak ( Anaiak (neskarik ez)

· Maisu-maistrak edo irakasleak ( Maisuak (emakumezkorik ez)

· ...

Euskeraz genero desberdiñeko hainbat bikote dare familixa barruan, eta pluralian beti halaxe erabili bihar dira: aittajaun-amandriak, koiñatu-koiñatak, lehengusu-lehengusiñak, osaba-izebak, seme-alabak, ...
	ARIKETAK


1.- DENBORAZKUAK

Aukeratu  zure ustez hutsune bakoitzARI ondoen dagokixon denborazko berbia:

	ATZO

HERAÑEUN 

OIÑURRENGUAN

AURREKO ASTIAN

LEHENGO EGUNIAN
	GAUR GOIZIAN


	DATORREN URTIAN      ETZI

BIHAR




1) ____________ atsaldian anaia eta bixok Jokinengana juan giñan jolasian egittera.

2) Amama oso pozik jarriko da ____________, Andoni ikusten dabenian.

3) ____________ Markeli nere alkandoria laga notsan eta oinddiokan ez dost bueltau.

4) ____________ kintuen arteko partidua Osintxukuak irabazi zoskuen.

5) ____________ Anek bere komikixa laga zostan, nik etxian irakurtzeko.

6) ____________ Andreak bere etxera gonbidatu nau.

7) ____________ kontzerturako txartelak erosiko dittut.

8) ____________ ondo portau ziñan eta horrexegaittik goxoki bat erosiko dotsut.

9) ____________ birrittan galdu jaten erlojua.

10) [image: image2.png]


 ____________ Saloura joango gara oporrak pasatzera.

1.- FAMILIXA-HARREMANAK

	










ZEIN DA ZEIN?: BEHEKO PISTAK IRAKURRI ETA FAMILIXAKO PERTSONA GUZTIXEN

 IZENAK DAGOKIXEN TOKIXAN  KOKATU. BAIETZ ASMATU!
1. Braulio eta Xerapi Dorletaren aittajaun-amandriak dira.

2. Xabatek  3 koiñatu-koiñata dauzka: Etor, Ainhoa eta Jon

3. Xerapik 3 seme-alaba dauzka: Ezti, Jose Luis eta Koldo.

4. Dorletaren lehengusu-lehengusiñak Xabat eta Nagore dira.

5. Jose Luisek alaba bakarra dauka.

6. Koldo Mari Karmenen koiñatua da.

7. Maiteren amagiñarreba Nerea da

8. Mikel Xerapiren suhiña da.

9. Maite Nerearen erraiña da eta Etor Nerearen suhiña

10. Etor eta Ainhoa anai-arrebak dira.

	ERANTZUNAK


1. -DENBORAZKUAK
	1. ATZO /HERAÑEUN atsaldian anaia eta bixok Jokinengana juan giñan jolastera.

2. Amama oso pozik jarriko da ETZI/BIHAR, Andoni ikusten dabenian.

3. AURREKO ASTIAN/ LEHENGO EGUNIAN Markeli nere alkondoria laga notsan eta oinddiokan ez dost bueltau.

4. OIÑURRENGUAN kintuen arteko partidua Osintxukuak irabazi zoskuen.

5. ERAÑUÑ/ OIÑURRENGUAN/LEHENGO EGUNIAN/ AURREKO ASTIAN Anek bere komikixa laga zostan, nik etxian leitzeko.

6. GAUR GOIZIAN Andreak bere etxera gonbidatu nau.

7. BIHAR/ETZI kontzerturako txartelak erosiko dittut.

8. ATZO /HERAÑEUN ondo portau ziñan eta horretxegaittik goxoki bat erosiko dotsut.

9. AURREKO ASTIAN birrittan galdu jaten erlojua.

10) DATORREN URTIAN Saloura joango gara oporrak pasatzera.



	2.- ZEIN DA ZEIN?

